
Matthew Said u Avukat lana Said
V.

Arthur Vella u Mary Doris Vella;
u I-Avukat Generali

1. Dan huwa appell tal-konvenuti Vella minn sentenza moghtija mill-
Prim’Awla tal-Qorti Civili fil-kompetenza taghha kostituzzjonali fit-30
ta’ Ottubru 2019 Ii sabet illi I-jedd ta’ lokazzjoni moghti lill-konvenuti
Vella tant l-art. 12 tal-Ordinanza li tnehhi I-Kontroll tad-Djar [Kap.
158] huwa bi ksur tad-dritt fundamentali tal-atturi ghat-tgawdija ta’

hwejjighom imhares taht |-art. 37 tal-Kostituzzjoni ta’ Malta [il-Kost-

ituzzjoni] u taht I-art. 1 tal-Ewwel Protokoll tal-Konvenzjoni Ewropea
ghall-Protezzjoni tad-Drittijiet tal-Bniedem u tal-Libertajiet Funda-
mentali [I-Ewwel Protokoll] u, bhala rimedju, ikkundannat lill-Avukat

Generali jhallas lill-atturi kumpens ta’ sitt elef euro (€6,000).

2. |l-fatti li wasslu ghal din il-kawza gew imfissra hekk fis-sentenza

appellata:

»ll-proceduri odjerni gew istitwiti wara li r-rikorrenti saru sidien ta’
proprieta ... ... ... Hal Balzan, li kienet giet kon¢essa mill-antekawza
tar-rikorrenti lill-intimati Arthur u Mary Doris Vella b’titolu ta’ sub-
koncessjoni enfitewtika temporanja permezz ta’ kuntratt fl-atti tan-
Nutar Francis Micallef tal-21 ta’ Frar 1990. Ir-rikorrenti saru sidien
assoluti ta’ din il-proprjeta wara li n-nanna paterna taghhom tathom
dan il-fond permezz ta’ kuntratt ta’ donazzjoni tad-9 ta’ Lulju 2010, u
ghalhekk fi zmien meta I-koncessjoni subenfitewtika kienet ghadha ma
skadietx. Ir-rikorrenti jilmentaw li bit-thaddim tal-Att XXIII tal-1979,
partikolarment id-disposizzjonijiet tal-artikolu 12 tal-Kapitolu 158 tal-
Ligijiet ta’ Malta, minkejja li I-kon¢essjoni enfitewtika inkwistjoni giet fi
tmiemha fl-2015, l-intimati Vella baqghu jirrisjedu fil-fond proprjeta
taghhom b’titolu ta’ kera, minhabba li dan il-fond kien ir-residenza
ordinarja taghhom, u huma ¢ittadini Maltin. Ir-rikorrenti jilmentaw li I-
kera mhallsa lilhom mill-intimati ma tirriflettix ir-realtajiet tas-suq tal-
proprieta, u kemm huma bhala sidien attwali, kif ukoll I-antekawza
taghhom, sfaw spussessati mill-proprjeta taghhom minhabba li giet
imposta fughom relazzjoni forzata ta’ sid u inkwilin ghal perijodu
indefinit, u huma ma nghataw ebda kumpens xieraq ghal dan. Ir-
rikorrenti ppremettew li l-antekawza taghhom gatt ma haseb Ii I-Istat
Malti kien ser jillegisla b’mod li lilu juzurpalu d-dritt tat-trasferiment
liberu tal-proprjeta tieghu, u dan minkejja li meta nghatat il-konc¢essjoni
enfitewtika in kwistjoni I-Att XXIII tal-1979 kien ilu li dahal fis-sehh, u
ghalhekk I|-antekawza tal-atturi kien jaf li wara I-iskadenza tal-
koncessjoni enfitewtika, fkaz li I-enfitewti jkunu jissodisfaw il-vot tal-
ligi, huma kien ser ikollhom il-jedd li jibgghu jghixu fl-istess fond b’titolu
ta’ kera protetta. Ir-rikorrenti jilmentaw izda li meta nghatat il-
koncessjoni enfitewtika temporanja inkwistjoni, I-antekawza taghhom
ma setax jipprevedi I-piz eccessiv li kien ser ikollu jingarr minnu jew
mill-werrieta tieghu fil-futur, u ghalhekk hemm lezjoni tal-artikolu 37 tal-
Kostituzzjoni ta’ Malta, kif ukoll tal-ewwel artikolu tal-Ewwel Protokoll
tal-Konvenzjoni Ewropea fil-konfront taghhom.«

3. L-atturi ghalhekk fethu din il-kawza u talbu illi I-qorti:

»1. tiddikjara u tiddeciedi illi fil-konfront tar-rikorrent l-operazzjonijiet ta’
[-artikolu 12 partikolarment I-artikolu 12(2) tal-Kap. 158 tal-Ligijiet ta’
Malta kif emendat bl-Att XXIII tal-1979, u bl-operazzjonijiet tal-ligijiet

vigenti geghdin jaghtu dritt ta’ rilokazzjoni lill-intimati Vella u jirrenduha
impossibli lir-rikorrenti li jirriprendu I-pussess tal-proprjeta taghhom;

»2. konsegwentement tiddikjara u tiddeciedi illi ged jigu vjolati d-
drittijiet tar-rikorrenti ghat-tgawdija tal-proprjeta taghhom ... ... ... bi
vjolazzjoni tal-artikolu 37 tal-Kostituzzjoni ta’ Malta u I-ewwel artikolu
tal-Ewwel Protocol tal-Konvenzjoni Ewropeja (I-Ewwel Skeda tal-Kap.
319 tal-Ligijiet ta’ Malta) u b’hekk taghtihom ir-rimed;i li jidhrilha xierqa
fis-sitwazzjoni;

»3. tiddikjara u tiddediedi illi I-intimat Avukat Generali huwa respons-
abbli ghal kumpens u danni sofferti mir-rikorrenti b’konsegwenza tal-
operazzjonijiet tal-Att XXIII ta’ I-1979 |i ma kreawx bilan¢ gust bejn id-
drittijiet tas-sid u dak tal-inkwilin, stante illi ma jirriflettux is-sugq u
langas il-valur lokatizju tal-proprjeta in kwistjoni ai termini tal-Konvenz-
joni Ewropea;

»4. tillikwida l-istess kumpens u danni kif sofferti mir-rikorrenti;

»5. tikkundanna lill-intimat Avukat Generali jhallas I-istess kumpens u
danni likwidati.

4. L-ewwel qorti ddecidiet hekk:

»1. tichad I-e¢cezzjonijiet kollha mressga mill-intimat Avukat Generali;
»2. tichad l-e¢¢ezzjonijiet kollha tal-intimati Vella;

»3. tilga’ I-ewwel talba u tiddikjara u tiddeciedi illi bl-operat tal-artikolu
12 u specjalment tal-artikolu 12(2) tal-Kapitolu 158 tal-Ligijiet ta’ Malta
kif emendat bl-Att XXIII tal-1979 qieghed jinghata dritt ta’ rilokazzjoni
lill-konjugi Vella li jaghmilha impossibbli ghar-rikorrenti li jirriprendu
pussess tal-proprjeta taghhom ... ... ... ;

»4. tiddikjara u tiddeciedi illi b’hekk geghdin jigu vjolati d-drittijiet tar-
rikorrenti ghat-tgawdija tal-proprjeta taghhom ... ... ... bi vjolazzjoni
tal-artikolu 37 tal-Kostituzzjoni ta’ Malta u tal-ewwel artikolu tal-Ewwel
Protokoll tal-Konvenzjoni Ewropea (I-Ewwel Skeda tal-Kap. 319 tal-
Ligijiet ta’ Malta);

»5. tiddikjara li I-intimat Avukat Generali ghandu jhallas kumpens ta’
sitt elef euro (€6,000) bhala kumpens ghad-danni sofferti mir-rikorrenti
b’konsegwenza tal-operazzjonijiet tal-Att XXIII tal-1979 li ma kkreawx
bilan¢ gust bejn id-drittijiet tas-sid u dak tal-inkwilin, stante illi ma
jirriflettux is-suqg u lanqas il-valur lokatizju tal-proprjeta in kwistjoni ai
termini tal-Konvenzjoni Ewropea;

»L-ispejiez tal-kawza flimkien mal-imghaxijiet legali mid-data tas-
sentenza sad-data tal-hlas effettiv a karigu tal-Avukat Generali.«

5. ll-konsiderazzjonijiet li wasslu lill-ewwel gorti ghad-decizjoni taghha
gew imfissra hekk fis-sentenza appellata:

»L-intimat Avukat Generali eccepixxa li meta l-antekawza tal-atturi
kkonc¢eda |-fond inkwistjoni b'titolu ta’ koncessjoni enfitewtika

temporanja, il-ligi li gieghda tigi attakkata mir-rikorrenti kienet diga fis-
sehh, u ghalhekk huma kienu jafu x’ser jigri ladarba I-konc¢essjoni
enfitewtika tigi fi tmiemha. Gie e¢éepit ukoll li fkazijiet bhal dawn ma
jistax jintgal li hemm ksur tal-artikolu 37 tal-Kostituzzjoni minhabba li
dan japplika biss fkaz ta’ tehid forzuz tal-proprjeta, u fdan il-kaz
m’hemm |-ebda tehid forzuz izda l-istat fittex biss i jillegisla b’'mod li
jikkontrolla I-uzu tal-proprjeta privata fl-ambitu tal-gid komuni. L-intimat
Avukat Generali e¢éepixxa wkoll li, gabel id-dhul fis-sehh tal-Att XXIII
tal-1979, mat-tmiem ta’ koncessjoni enfitewtika persuni bhall-intimati
Vella kienu jisfaw zgumbrati mill-proprjeta taghhom, u d-dhul fis-sehh
tal-Att XXIII tal-1979 kien mezz kif l-istat johloq bilan¢ bejn il-jeddijiet
tas-sid u dawk tal-inkwilin.

»L-intimati Vella e¢¢epew li I-kawza odjerna nfethet wara d-dhul fis-
sehh tal-Att XXVII tal-2018, u ghalhekk dak li geghdin jitolbu r-
rikorrenti huwa irritu u null minhabba li llum ghandhom ghad-
disposizzjoni taghhom rimedji ohra ghal-lanjanzi li geghdin igajmu.
Eccéepew ukoll li huma ghandhom titolu validu ta’ lokazzjoni, u r-
rikorrenti dejjem accettaw il-kera offruta minnhom. Qalu wkoll li in vista
tal-fatt li I-kera mhallsa minnhom gieghda toghla kull tliet (3) snin,
nagas l-isproporzjon lamentat mir-rikorrenti bejn il-valur lokatizju fis-
suq tal-proprjeta u dak li gieghed attwalment jithallas lilhom.

Pt s il Is-subkoncessjoni enfitewtika temporanja in kwistjoni kienet
inghatat mill-antekawza tar-rikorrenti ... ... ... permezz ta’ kuntratt fl-
atti tan-Nutar Francis Micallef tal-21 ta’ Frar 2019, fejn dan il-fond gie
konc¢ess b'titolu ta’ enfitewsi temporanja ghal terminu ta’ hamsa u
ghoxrin (25) sena, bi hlas ta’ subéens ta’ sittin lira Maltin (Lm60) fis-
sena pagabbli kull sitt xhur bil-quddiem. Il-fond in kwistjoni ma kienx
dekontrollat, u ghalhekk kif spiss kien jigri f'sitwazzjonijiet simili, is-sid
tal-fond haseb li l-ahjar mod kif seta’ jevita li dan il-fond jigi
rekwizizzjonat kien billi jaghtih b’titolu ta’ koncessjoni enfitewtika
temporanja. Jirrizulta li fiz-Zzmien meta nghatat din il-konc¢essjoni kienu
diga dahlu fis-sehh id-dispozizzjonijiet tal-Att XXIII tal-1979, u ghal-
hekk [l-awtur tal-atturi] kien jaf li fkaz li ¢-censwalisti kienu jissodisfaw
ir-rekwiziti tal-artikolu 12(2) tal-Kapitolu 158 tal-Ligijiet ta’ Malta fi
tmiem il-koncessjoni enfitewtika dawn kien ser ikollhom jedd li jibqghu
jghixu fil-fond b'titolu ta’ kirja protetta. F’dan il-kuntest ir-rikorrenti ma
jistghux jghidu li l-antekawza taghhom kellu I-hsieb li wara 25 sena
jirriprendi lura I-pussess tal-fond inkwistjoni, kif donnhom jargumentaw
fpunt 21 tar-rikors promutur taghhom, ghax I-effetti tal-Att XXIII tal-
1979 kienu diga dahlu fis-sehh. Madanakollu I-qorti tirrileva i, kif
jispjegaw tajjeb ir-rikorrenti, fiz-zmien meta l-antekawza taghhom ta I-
koncessjoni enfitewtika in kwistjoni, huwa ma setax jipprevedi b’liema
mod l-applikazzjoni tal-artikolu 12(2) tal-Kaptiolu 158 tal-Ligijiet ta’
Malta kienet ser taffettwalu t-tgawdija tal-proprjeta tieghu, jew b’liema
mod hu kien ser ikun kostrett jibga’ jircievi ammont ta’ kera li jista’
jitgies li hu irrizorju meta mgabbel mal-valur tal-kirjiet fis-suq miftuh tal-
proprieta. Huwa quddiem din is-sitwazzjoni li r-rikorrenti qeghdin
jilmentaw li hemm ksur tad-drittijiet proprjetarji taghhom, u li hemm lok
ghall-hlas lilhom ta’ kumpens in vista tal-fatt li huma bhala s-sidien tal-
proprjeta wahedhom garrew il-piz tal-kirja sfurzata li gew imgieghla
jidnlu fiha, bi hlas lilhom ta’ kera irrizorja, liema telf ma kienx previst

mill-antekawza taghhom meta dan ta sub-koncessjoni enfitewtika
temporanja tal-fond inkwistjoni.

»L-ilment ewlieni tar-rikorrenti huwa |li bil-mod kif jithaddmu d-
dispozizzjonijiet tal-Kapitolu 158 tal-Ligijiet ta’ Malta, u partikolarment
[-artikolu 12(2) tieghu, huma spi¢¢aw fl-impossibilita Ii jirriprendu I-
pussess tal-proprjetd taghhom, kif ukoll id-drittijiet taghhom bhala
sidien tal-proprjetd geghdin jigu vvjolati bi ksur tal-artikolu 37 tal-
Kostituzzjoni u tal-ewwel artikolu tal-Ewwel Protokoll tal-Konvenzjoni
Ewropea, u f'dan ir-rigward il-qorti ghandha taghti rimediji xierqa.

. il-Qorti Ewropea tad-Drittijiet tal-Bniedem ... tghid illi huma
tlieta r-rekwiziti li ghandhom jigu sodisfatti sabiex interferenza mill-istat
titgies bhala permissibbli, billi jigi analizzat jekk il-mizura adottata mill-
istat tkunx saret fil-kuntest ta’ qafas legali, jekk I-iskop tal-mizura
jilhagx ghan legittimu u jekk il-mizura li tkun ittiehdet zammitx bilan¢
proporzjonat bejn I-ghan soc¢jali u |-htiega li jigu rispettati d-drittijiet
fundamentali tas-sidien. ... ... ...

»Ir-rikorrenti jghidu li meta I|-fond in kwistjoni nghata b’titolu ta’
koncessjoni enfitewtika temporanja lill-intimati, l-aventi causa [recte, |-
awtur] tar-rikorrenti ma setax ikun jaf li fi tmiem il-koncessjoni
enfitewtika |-fond ma kienx ser jirriverti lura fil-pussess tieghu. Imma |-
gorti tirrileva li fdan il-kaz I-ligi in kwistjoni kienet diga dahlet fis-sehn,
u, anki jekk ma kienx hemm certezza dwar jekk I-intimati Vella kinux
eligibbli ghall-protezzjoni mahsuba bl-artikolu 12(2) tal-Kapitolu 158
tal-Ligijiet ta’ Malta, il-kon¢edent kien jaf li hemm possibilita li fi tmiem
il-kon¢essjoni enfitewtika huwa kien ser ikun kostrett jikri I-fond in
kwistjoni lill-intimati bir-restrizzjonijiet kollha imposti fuq is-sidien bis-
sahha tal-ligi. Li ma setax ibassar il-kon¢edent kien b’liema mod huwa
kien ser jisfa ppregudikat jew jekk kienx ser isofri telf konsiderevoli
meta mgabbel ma’ persuni li I-proprjeta taghhom ma kinitx milquta bid-
disposizzjonijiet tal-Att XXIII tal-1979. ... ... ...

DO

»1I-Qorti Ewropea tad-Drittijiet tal-Bniedem gieset illi meta gie introdott
I-Att XXIII tal-1979, minghajr dubju dan iddahhal ghal skopijiet so¢jali,
li persuni li kienu fi stat ta’ in¢ertezza minhabba li t-titolu enfitewtiku
temporanju li kienu jgawdu kien wasal biex jiskadi jinghataw garanzija
u protezzjoni legali minn evizzjoni mal-iskadenza tal-koncessjoni
enfitewtika, billi nghataw titolu lokatizju. [I-Qorti Ewropea tad-Drittijiet
tal-Bniedem f'dan ir-rigward qalet diversi drabi li I-istat igawdi minn
margni wiesa’ ta’ apprezzament tal-htigijiet socjali lokali, u ghalhekk
ghandu jkollu I-liberta li jillegisla b’'mod li jindirizza dawk il-htigijiet. ...

DO

»Madanakollu fir-rigward ir-rekwizit tal-htiega socjali jrid jigi ezaminat
fil-kuntest tal-element tal-proporzjonalita tal-mizura adottata mill-istat,
u dan minhabba li I-grati f'sitwazzjonijiet simili ghandhom dejjem
jaccertaw ruhhom li |-mizura introdotta tohloq bilan¢ Just bejn I-
interess generali tal-intimati min-naha |-wahda, u I-interess tar-
rikorrent, is-sid privat, min-naha l-ohra. ... ... ...

»Kemm il-grati Maltin kif ukoll il-Qorti Ewropea tad-Drittijiet tal-
Bniedem spiss waslu ghall-konkluzjoni li I-imposizzjonijiet imdahhla bl-
artikolu 12(2) tal-Kapitolu 158 tal-Ligijiet ta’ Malta huma lezivi tad-
drittijiet fundamentali tas-sidien kif garantiti bl-ewwel artikolu tal-Ewwel
Protokoll tal-Konvenzjoni Ewropea minhabba li mal-moghdija tas-snin
inholoq sproporzjon bejn il-jeddijiet tas-sidien privati u dawk tal-
inkwilini.

»Din il-gorti tagbel mal-lanjanzi tar-rikorrenti li |-jedd taghhom ghat-
tgawdija tal-proprjeta privata taghhom gie miksur minhabba I-mod kif
huma ma thallewx jikkontrollaw, juzaw u jgawdu I-proprjeta taghhom u
kienu kostretti jac¢ettaw ammont ta’ kera li bl-ebda mod ma jirrifletti |-
valuri tal-kirjiet fis-suq miftuh tal-proprjeta fdawn I-ahhar snin. Minkejja
li kif xehed ir-rikorrent Matthew Said huwa u ohtu waslu biex jiehdu -
istat taghhom fil-hajja, anki billi jakkwistaw proprjeta taghhom, ir-
rikorrenti geghdin f'sitwazzjoni li taghmilha impossibbli ghalihom i
jkunu jafu meta ser ikunu jistghu jirriprendu pussess ta’ hwejjighom
minghand l-intimati. IlI-qorti hija tal-fehma li r-rikorrenti ghandhom jigu
kkumpensati ghal dan it-tnaqqis fid-dritt ta’ tgawdija tal-proprjeta
taghhom.

»ll-gorti tirrikonoxxi li minkejja l-emendi legizlattivi li saru tul is-snin,
partikolarment bl-emendi li gew introdotti bl-Att XXVII tal-2018, i
fughom geghdin jibbazaw I-azzjoni li r-rikorrenti bdew quddiem il-Bord
li Jirregola I-Kera, is-sitwazzjoni tar-rikorrenti bhala sidien tal-proprjeta
ftit li xejn inbidlet, u |-legislatur baga’ jaghmel distinzjoni bejn is-suq
liberalizzat u proprjetajiet milquta minn restrizzjonijiet bhal dawk intro-
dotti bl-Att XXIII tal-1979. Id-dhul fis-sehh tal-Att X tal-2009 affettwa s-
sitwazzjoni tar-rikorrenti inkwantu biss li gie stabbilit li l-awment tal-
kera ser jibda jsir kull tliet snin u mhux aktar kull hmistax-il sena.
Madanakollu bl-ebda mod ma jista’ jintqal li I-fatt li I-kera issa gieghda
tigi awmentata kull tliet snin b’xi mod ser iwassal biex, bl-awment fil-
kera, id-dhul li jipper¢epixxu r-rikorrenti mill-kiri ta’ dan il-fond fxi hin
ser ikun vi¢in jew jilhaq il-valur tal-kera fis-suq miftuh tal-proprjeta. ...

DO

»ll-qorti tgis li ghal dawn is-snin kollha r-rikorrenti garrew wahedhom il-
piz tar-realta socjali li lura fis-sena 1979 ghamlitha impellenti li
jiddahhlu salvagwardji legizlattivi mahsuba biex ma jkunx hawn
persuni li jitilfu s-saqgaf ta’ fuq rashom, izda din il-ligi imponiet ukoll fuq
is-sidien sitwazzjoni ta’ kontroll fir-rigward tal-ammont ta’ kera li jistghu
jippercepixxu, btali mod li nholoq Zzbilan¢ sproporzjonat kontra s-
sidien, stante li r-rata ta’ kera stabbilita u l-awment tal-kera bagghu
jinhadmu dejjem abbazi tar-rata ta’ ¢ens stipulata lura fis-sena 1990.
......... [1I-ligi ddahnlet b’mod |i ma saret I-ebda distinzjoni dwar jekk
l-enfitewti li kienu ser jingabdu bid-dispozizzjonijiet tal-Att XXIII tal-
1979 kellhomx proprjeta alternattiva jew inkella kellhom kapital iehor,
jew jekk is-sidien ta’ dawn il-proprjetajiet kinux qeghdin jintalbu
jiccahhdu mill-uniku kapital li seta’ kellhom. Din is-sitwazzjoni wasslet
lill-grati lokali u lill-Qorti Ewropea tad-Drittijiet tal-Bniedem biex
jikkonkludu li fkazijiet bhal dawn il-piz so¢jali u finanzjarju gieghed
jingarr mis-sidien, meta huwa primarjament I-istat li ghandu I-obbligu li

jipprovdi akkomodazzjoni socjali ghal dawk fis-socjeta li langas i
jifilhu.

»ll-gorti tgis li r-rikorrenti mhux biss sfaw iméahhdin mill-pussess tal-
proprietd taghhom ghal dawn is-snin kollha, imma anki milli

jippercepixxu dhul gust u realistiku fil-kuntest tas-suq liberalizzat tal-
kera specjalment minn wara 1-1995 'l hawn.

»Sa fejn ir-rikorrenti geghdin jilmentaw ukoll minn ksur tal-artikolu 37
tal-Kostituzzjoni, il-qorti tqgis li fkazijiet ta’ din ix-xorta it-tehid mhux biss
kien forzuz izda I-kumpens illi beda jinghata lis-sidien ghal dan it-tehid
huwa wiehed ingust, stante li ma jirrispekkjax il-kera li wiehed jistenna
li jircievi fis-suq miftuh tal-proprjeta f'sitwazzjoni fejn sid irid jikri u
persuna b’mod volontarju tkun tixtieq tikri. In vista ta’ dawn il-
konsiderazzjonijiet, il-qorti gieghda tikkonkludi li hemm lezjoni kemm
tal-artikolu 37 tal-Kostituzzjoni kif ukoll tal-ewwel artikolu tal-Ewwel
Protokoll tal-Konvenzjoni Ewropea. Ir-rikorrenti geghdin jitolbu rimedju
ghall-vjolazzjoni sofferta minnhom u fix-xiehda moghtija mill-Avukat
Victor Scerri dan ta x'wiehed jithem li |-pretensjoni tar-rikorrenti hija
ghal-likwidazzjoni tal-valur tal-kera li huma tilfu tul is-snin li kellhom
jaccettaw il-kera bir-restrizzjonijiet imposti fughom bl-artikolu 12(2) tal-
Kapitolu 158 tal-Ligijiet ta’ Malta. ... ... ...

D

»ll-gorti kkonsidrat li fdan il-kaz il-konc¢essjoni enfitewtika skadiet fis-
sena 2015, u l-atturi sabu ruhhom f'sitwazzjoni fejn minn dakinhar il
quddiem huma kellhom jac¢ettaw hlas ta’ kera annwali fl-ammont ta’
€279.52, meta |-perit tekniku gudizzjarju Mario Axisa stabilixxa i,
bhala medja, il-valur lokatizju ta’ dan il-fond kien ta’ €200 fix-xahar
matul I-ewwel sena u ta’ €300 fix-xahar fl-ahhar tas-sena 2018, sabiex
b’hekk il-qorti gieghda tistma I-kera medja li kellhom jir¢ievu r-rikorrenti
fis-sena fis-somma ta’ tlett elef euro (€3,000). Ghalhekk huwa evidenti
li r-rikorrenti geghdin jirCievu biss madwar 9% tal-kera li kienet tithallas
lilhom li kieku dan il-fond thalla fis-suq miftuh tal-proprjeta.

»Huwa ghal dawn ir-ragunijiet li I-qorti gieghda tistabbilixxi Ii I-intimat
Avukat Generali ghandu jhallas lir-rikorrenti kumpens pekunjarju li
jammonta ghal sitt elef euro (€6,000).«

[l-konvenuti Arthur Vella u Mary Doris Vella appellaw b’rikors tat-12
ta’ Novembru 2019 li ghalih I-atturi wiegbu fil-21 ta’ Novembru 2019

u I-Avukat Generali wiegeb fil-25 ta’ Novembru 2019.

Fl-ewwel aggravju tal-appell il-konvenuti appellanti jghidu illi, peress
li I-Att XXVII tal-2018 sar precizament sabiex tintlahaq il-proporzjon-
alita bejn il-prezz tal-proprjeta fis-suq u I-kera li jdahhal is-sid — u

ghalhekk holoq rimedju ordinarju disponibbli u effettiv ghas-sidien

tal-proprjeta — I-ewwel qorti kellha taghzel li ma tingediex bis-setghat
taghha kif ighid I-art. 46(2) tal-Kostituzzjoni u l-art. 4(2) tal-Att dwar

il-Konvenzjoni Ewropea [Kap. 319].

Huwa minnu illi I-emendi mdahhla fil-Kap. 158 bl-Att XXVII tal-2018
jista’ jkun li jaghtu rimedju lill-atturi, izda dan ir-rimedju jkun ghall-
gejjieni u mhux ghall-ksur li garrbu talli gew im¢ahhda minn hwejjig-
hom minghajr kumpens xieraq bejn meta ntemmet I-enfitewsi u meta
danhlu fis-sehh dawk I-emendi. Ghalkemm ma galitx hekk espressa-
ment, kien relativament ghal dak iz-zmien li I-ewwel qorti sabet ksur
ghax l-ilment tal-atturi kien dwar l-art. 12 tal-Kap. 158 u mhux dwar I-
art. 12B li ddahhal bl-Att XXVII tal-2018, u kien ukoll ghal dak iz-
zmien li l-ewwel gorti tat rimedju billi ordnat lill-Avukat Generali
jhallas kumpens mahdum sal-2018. Dak ir-rimedju huwa differenti

minn dak li jistghu issa jiksbu l-atturi taht il-Kap. 158 kif emendat.

Dan |-ewwel aggravju tal-konvenuti huwa ghalhekk mi¢hud.

Fit-tieni aggravju l-appellanti jghidu illi ma kien hemm ebda ksur tad-
drittijiet tal-atturi ghax dawn ma tghabbew b’ebda piz ec¢éessiv jew

sproporzjonat. Fissru dan l-aggravju hekk:

»llli I-appellanti ged iressqu dan Il-aggravju taghhom stante li I-ewwel
gorti, fil-kkaz odjern u meta wiehed jikkonsidra ¢-Cirkostanzi kollha tal-
kaz, ma kellhiex issib lezjoni tal-Kostituzzjoni u tal-ewwel artikolu tal-
Ewwel Protokoll tal-Konvenzjoni.

»llli I-ewwel gorti filwaqt li osservat li I-mizura li minnha Imentaw ir-
rikorrenti appellati fil-kawza odjerna kienet wahda legali u li I-ghan
wara I-mizura kien wiehed legittimu u fl-interess generali, madanakollu
sabet li I-mizura ma kinitx tissodisfa t-test tal-bilan¢ tal-proporzjonalita
meta wiehed iqabbel I-ammont ta’ kera li I-inkwilini ihallsu lill-appellati
u l-valur lokatizju fuq is-suq li I-fond ghandu I-potenzjalita li jgib u
konsegwentement sabet lezjoni tal-art. 37 u tal-ewwel artikolu tal-
Ewwel Protokoll tal-Konvenzjoni.

»llli I-appellanti jirrilevaw li huwa accettat fil-gurisprudenza nostrana u
dik tal-Qorti Ewropea li sabiex jista’ jinghad li I-Istat osserva I-kweziti li
johorgu mill-art. 37 u minn dan l-artikolu konvenzjonali relattiv ghall-
kontroll ta’ uzu tal-proprjetd m’hux biss irid jigi ppruvat li l-istat agixxa
b’mod legali u fl-interess generali, izda ghandu wkoll juri li waqt dan |-
ezercizzju ta’ kontroll fuq il-proprjeta ta’ haddiehor I-istat izomm bilan¢
gust bejn il-htigijiet tas-socjeta u r-rispett dovut lejn id-dritt tal-proprjeta
tal-individwu.

»llli l-appellanti jinsistu fdan l-aggravju taghhom Ii |-ewwel gorti ma
Kinitx korretta meta sabet li l-appellati Said garrbu piz e¢éessiv jew
sproporzjonat. Dan gieghed jinghad abbazi tar-riflessjonijiet li gejjin:

»(a) illi kif gie osservat mill-Qorti Ewropeja, |-ewwel artikolu tal-Ewwel
Protokoll tal-Konvenzjoni ma joffrix u lanqas jiggarantixxi kumpens
shih ghall-generalita tal-kazijiet kollha. Dan ghaliex meta jkun hemm
prezenti ghanijiet legittimi mehuda fl-interess generali bhal f'dan il-kaz,
il-kumpens gust jista’ jigbed lejh ammont li jkun ferm ingas mill-valur
shih tas-suq ... ... ... Dan kollu japplika ghall-art. 37. Illi I-ewwel qorti
totalment injorat dan il-fatt fis-sentenza appellata. Sewwasew, sabiex
wiehed ikun jista’ jitkellem fuqg bilan¢ gust bejn I-interess generali u I-
interess tal-individwu, wiehed ghandu jithem u japprezza li mizura ta’
din ix-xorta, mehuda fl-interess pubbliku, ghandha tattira kumpens li
ghandu jkun ferm inqas mill-valur shih fis-suq. llli mill-provi rrizulta Ii I-
fond huwa wiehed residenzjali u ferm antik;

»(b) illi gialadarba gie accettat mill-ewwel qorti i fil-bidu I-mizura saret
ghal ghan legittimu u fl-interess generali jsegwi ghalhekk li I-kumpens
moghti seta’ jkun ferm inqas mill-ammont shih li I-proprjeta §gib fuq is-
sugq. llli ghalhekk I-ewwel gorti ma kinitx gustifikata meta kkunsidrat i |-
principju tal-proporzjonalita gie lez gialadarba li fil-kaz bhal dak odjern
[-ewwel gorti ma kellhiex tillimita ruhha ghall-valur lokatizzju fuq is-suq,
izda kellha tara jekk bl-attenwanti u cioe bil-fatt li I-mizura kienet in
konformita mal-Kostituzzjoni u mal-kweziti tal-artikolu 1 tal-Ewwel Pro-
tokoll tal-Konvenzjoni li tippermetti li I-kumpens f'dan ir-rigward il-kera
setghat tkun ferm inqas mill-valur lokatizzju fuq is-suq jekk b’dak it-
tnaqqis inzammitx il-proporzjonalita.

»(c) illi ma jirrizultax li l-appellati qatt talbu zieda fil-kera quddiem il-
Bord i jirregola I-Kera skont id-disposizzjonijiet tal-Kap. 69. Anzi
sussegwentement ghall-koncéessjoni li nghatat mill-aventi causa [recte,
mill-awtur] tal-appellati Said lill-appellanti, iddahhal mekkanizmu li
permezz tieghu I-kera toghla aktar (Att Numru X tas-sena 2009) u kif
ukoll imbaghad dahal fis-sehh |-Att Numru XXVII tas-sena 2018. Dan
ma giex ikkonsidrat mill-ewwel gorti.

»llli I-ewwel gorti ma kkunsidrat |-ebda fattur minn dawn elenkati u
lanqas qieset li ¢ertu obbligi li kienu jinkombu fuq is-sid issa ghaddew
ghand I-inkwilin kif ukoll illi I-kera qed toghla gradwalment u li
eventwalment il-fond ser jerga’ jghaddi lura ghand is-sid. llli tenut kont
[-assjem tal-fatturi kollha msemmija, I-appellanti jinsistu li I-ewwel gorti
ma kinitx korretta meta sabet li I-element tal-bilan¢ u tal-pro-
porzjonalita ma kienx rispettat.

»lli I-appellanti jirrilevaw li skont il-proviso tal-ewwel artikolu tal-Ewwel
Protokoll tal-Konvenzjoni Ewropea, l-istat ghandu kull jedd li jghaddi
dawk il-ligijiet li jidhrulu xierga biex jikkontrollaw I-uzu tal-proprjeta
skont l-interess generali. Anki skont il-gurisprudenza kostanti tal-gorti

ta’ Strasburgu, l-istat igawdi diskrezzjoni wiesgha sabiex jidentifika
x'inhu mehtieg fl-interess generali u x’mizuri ghandhom jittiehdu
sabiex jigu indirizzati dawk il-htigijiet socjali. Tali diskrezzjoni tal-
legislatur m’ghandhiex titbiddel sakemm din ma tkunx manifestament
minghajr bazi ragonevoli — li zgur m’hux il-kaz;

»llli I-appellanti jishqu u jenfasizzaw li I-ghan wara I-ligi li ged jilmentaw
minnha |-appellati Said hija mahsuba sabiex tipprotegi persuni milli
jigu mkeccija mid-dar ta’ abitazzjoni taghhom fgheluq it-terminu
konc¢ess. Ghalhekk zgur li wiehed ma jistax jikklasifikahom bhala
m’hux legdittimi jew m’hux fl-interess generali u l-appellanti jaraw i
dawn l-artikoli assolutament m’ghandhomx jitgiesu li jmorru kontra d-
drittijiet fundamentali tal-bniedem;

»llli per konsegwenza fcirkostanzi bhal dawn fejn jezisti interess
generali legittimu, ma tistax tpoggi fl-istess keffa I-valur tal-proprjeta
fis-suq hieles ma’ dak il-valur li wiehed ghandu jhallas fil-kuntest ta’
social housing. Dan hu dak li bid-dovut rispett ghamlet I-ewwel gorti u
ma kkonsidrat xejn aktar!

»llli I-ghan wara dawn il-ligijiet huwa li jipprovdu ghall-interess generali
u cjo€’ li jipprovdu dar ta’ abitazzjoni. Huwa risaput li [-Qorti Ewropea
stess fil-gurisprudenza taghha fosthom fil-kaz ta’ Amato Gauci v. Malta
rrikonoxxiet li: “State control over levels of rent falls into a sphere
subject to a wide margin of appreciation by the State and its
application may often cause significant reductions in the amount of
rent chargeable”. II-Qorti Kostituzzjonali fis-sentenza taghha ricenti fl-
ismijiet lan Peter Ellis et v. Maggur Alfred Cassar Reynaud et tas-27
ta’ Jannar 2017 galet hekk:

»“Huwa pacifiku li fejn tidhol il-materja ta’ akkomodazzjoni socjali
l-istati membri ghandhom margini wiesa’ ta’ apprezzament u,
sakemm il-mizuri jkunu legittimi, I-ghan socjali ghandu jwassal
ghal kumpens li jista’ jkun ferm anqas mill-valur tal-fond jew il-
valur lokatizju ta’ fond fis-suq hieles.”

»llli jekk fil-kaz odjern kien hemm tnaqgis fil-kera dovuta lir-rikorrenti
appellati Said meta mgabbla mal-valur lokatizju fis-suq fmument
partikolari u dana minabba hyper-inflation fil-prezz tal-proprjeta li
esperjenzat Malta f'dawn l-ahhar snin, dan it-tnaqqis huwa kontro-
bilan¢jat bil-margini wiesa’ tal-istat li jillegisla fil-kuntest ta’ mizuri
socjali fosthom fil-qasam tad-djar;

»llli, ghall-grazzja tal-argument, m’hemm |-ebda dubju li kieku kellu jigi
applikat il-prezz tal-kirjiet fis-sugq ugwalment u fuq l-istess binarju ghall-
binjiet kollha, kemm dawk fl-ambitu tal-gafas soc¢jali u anke fl-ambitu
ta’ dawk li m’humiex, allura r-rizultat ikun li tinholoq krizi li tghabbi lil
hafna familji b’pizijiet li ma jifilhux ghalihom;

»llli I-appellanti ghalhekk jikkonkludu li huwa ¢ar mis-suespost li dan |-
aggravju taghhom ghandu jintlaga’ stante li I-ewwel qorti ma kellhiex
issib lezjoni la tal-Kostituzzjoni ta’ Malta u langas tal-ewwel artikolu tal-
Ewwel Protokoll tal-Konvenzjoni.«

11. Huwa minnu illi I-art. 37 tal-Kostituzzjoni l-art. 1 tal-Ewwel Protokoll

ma jiggarantixxux kumpens shih fejn ikun hemm prezenti ghanijiet

legittimi mehuda fl-interess generali, u jista’ jigri illi I-kera jkun ingas
mill-valur tas-suq bla ma b’hekk ikun hemm necessarjament ksur

tad-drttijiet fundamentali tas-sid.

Madanakollu, tibga’ |-htiega ta’ proporzjonalita, b’mod li, meta d-
differenza bejn il-kera li taghti I-ligi u dak tas-suq tkun wisq, jigri illi
ma jitharisx il-bilan¢ mehtieg u hekk jinkiser il-jedd ghat-tgawdija tal-

proprjeta.

Fil-kaz tallum il-kera taht il-ligi hu ta mitejn u disgha u sebghin euro u
tnejn u hamsin ¢entezmu fis-sena (€279.52), li jizdied kull tliet snin,
meta |-perit tekniku irrelata li, bhala medja, fis-suq hieles il-fond seta’
jinkera ghal bejn mitejn (€200) u tliet mitt euro (€300) fix-xahar matul
iz-zmien relevant. Ukoll meta tqis li mhux bilfors l-atturi kienu sejrin
isibu jikru I-fond ghaz-zmien kollu relevanti, u jista’ jkun hemm bejn
Kirja u ohra zmien meta |-fond ma jinkeriex, u li cCerti spejjez ta’
tiswijiet u manutensjoni kienu jagghu fughom, xorta jibqa’ I-fatt li d-
diskrepanza hija kbira wisq biex tista’ titgies Ii thares il-bilan¢ ta’
proporzjonalita. Il-konkluzjoni bilfors trid tkun illi I-piz mitfugh fuq is-

sidien huwa wiehed ec¢cessiv jew sproporzjonat.

ll-konvenuti Vella jghidu illi l-atturi “gatt ma talbu Zieda fil-kera
guddiem il-Bord li Jirregola I-Kera skont id-disposizzjonijiet tal-Kap.
69”. Dan huwa minnu izda xorta jibqa’ I-fatt illi z-Zjidiet jinhadmu bi
proporzjon ma’ kera baziku li huwa baxx, u z-zjidiet xorta jibqghu

marbuta ma’ dak il-kera u mhux mal-kera fis-suqg!. Tassew illi issa,

Ara e.g. Rebecca Hyzler et v. Avukat Generali et, Kost. 29 ta’ Marzu 2019.

15.

16.

wara l-emendi mdahhla bl-Att XXVII 2018, is-sitwazzjoni nbidlet u
jista’ jkun illi tjiebet. Madankollu, ga rajna fil-konsiderazzjonijiet dwar
l-ewwel aggravju illi r-rimedju moghti mill-ewwel qorti huwa relativ
ghall-posizzjoni legali qabel ma dahlu fis-senh dawk I|-emendi i
ghalhekk huma irrelevanti ghall-ghanijiet tal-appell. L-istess ighodd
ghall-argument tal-konvenuti illi I-ewwel qorti langas ma qieset i

‘eventwalment il-fond ser jerga’ jghaddi lura ghand is-sid”.

Din il-qorti ghalhekk tagbel mal-ewwel qorti li sabet ksur tad-dritt tal-
atturi ghat-tgawdija ta’ hwejjighom minhabba nuqqas ta’ proporzjon-
alita bejn il-kera li jhallsu I-konvenuti taht il-ligi u I-kera li jaghti s-suq

hieles. It-tieni aggravju huwa ghalhekk mi¢hud.

It-tielet u l-ahhar aggravju jolgot dik il-parti tas-sentenza appellata
fejn I-ewwel qorti galet illi I-art. 12 tal-Kap. 158 jaghmilha impossibbli
ghall-atturi li jiehdu lura I-pussess tal-proprjeta taghhom. Ifissru dan

[-aggravju hekk:

»llli I-appellanti jilmentaw bil-qawwa taghhom dwar id-dikjarazzjoni li
ghamlet I-ewwel qorti fil-parte decide tas-sentenza taghha li gieghda
hekk kif gej:
»“Tilga’ l-ewwel talba u tiddikjara u tiddeciedi illi bl-operat tal-
artikolu 12 u specjalment tal-artikolu 12(2) tal-Kapitolu 158 tal-
Ligijiet ta’ Malta kif emendat bl-Att XXIlI tal-1979, qieghed jinghata
dritt ta’ rilokazzjoni lill-konjugi Vella, li jaghmilha impossibbli ghar-
rikorrenti li jirriprendu pussess tal-proprjeta taghhom ... ... ... ?

»llli kif tista’ tapprezza din l-onorabbli Qorti Kostituzzjonali, din id-
dikjarazzjoni li gabdet u bid-dovut rispett ghamlet I-ewwel qorti fil-parte
decide taghha ghandha riperkussjonijiet legali kbar, specjalment fuq I-
appellanti Vella li llum huma koppja anzjana. Certament li I-appellanti
ma jagblux ma’ tali dikjarazzjoni fil-mertu ghaliex m’huwiex minnu li
llum m’hemmx mekkanizmu li jaghmilha possibbli ghall-appellati Said
qua sidien li jirriprendu lura |-pussess ta’ hwejjighom!

»llli tajjeb li jinghad li din langas kienet talba li ressqet |-appellata-
rikorrenti. Per konsegwenza hawn ged nitkellmu fug sentenza

appellata li marret extra petita. Laqghet xi haga u ghamlet
dikjarazzjoni li lanqas giet mitluba minnha mill-appellati ahwa Said!

»lli tajjeb li jinghad li fzewq kazijiet identi¢i kemm mill-aspett legali u
kif ukoll fug livell fattwali ghaliex si tratta tal-istess blokk ta’
appartamenti, l-istess sidien u cioé l-appellati Said u l-istess kon-
¢essjoni ta’ titolu I-Prim’Awla tal-Qorti Civili (Sede Kostituzzjonali)
diversament presjeduta fl-istess jum tas-sentenza appellata (Said v.
Avukat Generali et, rik. 9/2019, u Said v. Cishahayo et, rik. 10/2019)
iddecidiet xorta wahda favur ir-rikorrenti-appellati Said perd ma
ghamlitx id-dikjarazzjoni fil-konfront tal-inkwilini fdawn iz-zewg kawzi li
ghamlet fil-konfront tal-appellanti Vella. Huwa appuntu ghalhekk illi |-
appellanti ged jinsistu bil-qawwa kollha taghhom fuq dan I-aggravju, ...
...... ghaliex I-ewwel gorti gatt ma messha ghamlet tali dikjarazzjoni.

»llli inoltre hawnhekk I-appellanti jaghmlu riferenza ghal sentenza ohra
fuq fatti pjuttost identi¢i — Alfred Testa et v. Avukat Generali et — Qorti
Kostituzzjonali — 31/5/2019. Hawnhekk fis-sentenza tal-ewwel qorti
liema parti tas-sentenza mbaghad giet ikkonfermata mill-Qorti
Kostituzzjonali, il-Qorti ghamlitha ¢ara li hija ma kinitx ser tilga’ I-ewwel
talba maghmula lilha u dana ghal raguni li testwalment tghid hekk kif

gej.

»“Madanakollu, din il-gorti ssib illi mhuwiex il-lok li tilga’ I-ewwel
talba attrici u tiddikjara li I-applikazzjoni tad-disposizzjonijiet tal-
artikolu 12 tal-Kap. 158 jirrenduha impossibbli sabiex jirriprendu |-
pussess tal-proprieta taghhom. A tenur tal-imsemmi artikolu I-
intimat Casolani nghata dritt ta’ rilokazzjoni fuq il-fond de quo izda
dan ma ffissirx illi s-sidien tilfu kull dritt fuq il-proprjeta taghhom
b’mod illi din il-kirja gatt ma kienet ser tigi fi tmiemha u |-fond
jirriverti lura ghandhom.”

»llli, bid-dovut rispett, dan hu differenti minn dak li gqalet I-ewwel gorti
fil-kkawza in disamina. Hawnhekk gie rikonoxxut il-jedd ta’ rilokazzjoni u
per konsegwenza li hemm kirja ghaddejja li hija protetta, izda li hemm
mekkanizmu ¢ar u rimedji favur sid kemm sabiex izid il-kera jekk il-
principju tal-proporzjonalita ma jkunx qed jigi irrispettat u kemm jekk
hemm radunijiet sabiex is-sid jirriprendi lura I|-fond in kwistjoni.
M’hemmx dubbiju li dan il-Qorti Kostituzzjonali qalitu ghaliex meta hija
erogat is-sentenza taghha kien gie fis-sehh I-Att numru XXVII tas-sena
2018 u ghalhekk aktar minn qatt gabel is-sid kellu a disposizzjoni
tieghu rimedju effettiv sabiex jasserixxi I-jeddijiet tieghu hawn fuq
imsemmija.

»llli huwa appuntu ghalhekk li d-dikjarazzjoni li ghamlet I-ewwel qorti
filkkawza odjerna li dwarha qed isir il-presenti aggravju jew gatt ma
messha saret jew inkellha saret fl-ambitu li ppronunzjat ruhha I-ewwel
gorti fis-sentenzi hawn fuq indikati. B’hekk il-jedd ta’ rilokazzjoni i
nghatat |-appellanti konjugi Vella baga’ ma ntmessx. Hekk biss
jaghmel sens legali ghaliex fejn jidhol dan il-jedd il-ligi qgieghda
tipprovdi salvagwardji ¢ari a favur is-sid.

»Ghaldagstant anke a bazi ta’ dan biss dan |-aggravju ghandu jintlaga’
u din id-dikjarazzjoni tigi rigettata u mnehhija mis-sentenza li ser taghti
din [-onorabbli gorti. Minghajr ebda pregudizzju ghal dan I-appell, anke
jekk ghal grazzja tal-argument din il-qorti ta’ revizjoni jidhrilha li fil-
mertu l-appellanti m’ghandhomx ragun xorta u m’hemmx lok ghal

18.

19.

revoka u thassir tas-sentenza appellata, xorta wahda tali sentenza
ghandha tigi irriformata billi d-dikjarazzjoni msemmija fl-aggravju in
kwistjoni tithehha ghal kollox fis-sens suindikat.«

Huwa minnu illi, ukoll taht I-art. 12 tal-Kap. 158, u bla ma tqis ukoll I-
art. 12B, ma kienx ghalkollox “impossibbli” li s-sid jiehu lura |-
proprjeta, ghalkemm kien x’aktarx difficli u kien hemm incertezza
dwar meta. Ghalhekk kien ikun ahjar li kieku, flok espremiet ruhha
ftermini assoluti ta’ impossibilita, |-ewwel qorti esprimiet ruhha

ftermini aktar relativi.

Ghalhekk l|-aggravju sejjer jintlaga’ fis-sens illi |-parti tas-sentenza
appellata fejn jinghad “li jaghmilha impossibbli ghar-rikorrenti i
jirriprendu pussess tal-proprjeta taghhom?” tinbidel hekk: “li jaghmilha
difficli u haga x’aktarx in¢erta ghall-atturi li jiehdu lura |-pussess tal-

proprjeta taghhom?”.

Bla hsara ghal dan kollu, il-qorti terga’ ttenni dak li galet fug? dwar I-
ewwel aggravju: il-konsiderazjonijiet li ghamlet u r-rimedju Ii tat |-
ewwel qorti kienu relativi ghaz-zmien u ghall-posizzjoni legali gabel
ma dahlu fis-sehh |-emendi maghmula bl-Att XXVII tal-2018 u
ghalhekk ma jolqgtux il-jeddijiet tal-partijiet taht dawk |-emendi. Fil-fatt
it-talbiet tal-atturi kienu dwar |-effett tal-art. 12 tal-Kap. 158 fuq id-
drittijiet taghhom u mhux dwar |-effett tal-art. 12B li ddahhal fil-Kap.
158 bl-art. 4 tal-Att XXVII tal-2018, u ghalhekk id-drittijiet li jista’
ghandhom il-partijiet taht I-art. 12B ma jintlagtux bid-dikjarazzjoni tal-

ewwel qgorti

2 Para. 8, supra.

20.

21.

Matthew Said et v. Arthur Vella et

ll-qorti ghalhekk tipprovdi dwar l-appell billi tirriforma s-sentenza

appellata kif indikat fil-para. 18 u tikkonfermaha fil-bgija.

L-ispejjez tal-ewwel grad jibqghu kif decizi fis-sentenza appellata; I-
ispejjez tal-appell jingasmu hekk: sehem minn sitta (*/6) jhallsuh I-
atturi; sehem iehor minn sitta (/s) jhallsu I-Avukat tal-Istat; u zewg

ishma minn tlieta (%/3) jhallsuhom il-konvenuti appellanti Vella.

Joseph Azzopardi Giannino Caruana Demajo Anthony Ellul
President Imhallef Imhallef

Deputat Registratur

ar

15



